Ársskýrsla Fjölbrautaskóla Vesturlands 2006
(Stutt yfirlit yfir starfsemi skólans)

1. Fjöldi nemenda

Í upphafi vorannar voru að jafngildi 547 ársnemendur í skólanum. Til prófs komu að jafngildi 503 ársnemendum. Brottfall á önninni var því 8%. 

Í upphafi haustannar voru að jafngildi 615 ársnemendur í skólanum. Til prófs komu að jafngildi 562. Brottfall á önninni var því  8,6%. 

Fjöldi ársnemenda árið 2006 var 533. 

Eins og fram kemur hér að ofan var brottfall á árinu mikið og er það áhyggjuefni. Erfitt er að skýra með fullnægjandi hætti hvers vegna brottfall á árinu 2006 er mikið meira en árin 2005 og 2004. Ein skýring er þó augljós en hún er sú að á svæði skólans er mikil þensla á vinnumarkaði og fólk á framhaldsskólaaldri er eftirsótt í vinnu. Nokkuð mörg dæmi eru um það að nemendur hætta í skóla til að fara ða vinna. Skólinn mun áfram sem hingað til leita leiða til að sporna við brottfalli. Það er flókið verkefni því of margir þættir sem valda brottfall eru þess eðlis að skólinn á erfitt með að hafa áhrif á þá.

2. Brautskráðir nemendur

Brautskráning á vorönn fór fram 20. maí. Þá voru brautskráðir 65 nemendur, þar af 39 með stúdentspróf, 17 með burtfararpróf af iðnbrautum og 9 af sjúkraliðabraut.

Þann 26. maí voru síðan 24 nemendur útskrifaðir af almennri braut og 4 nemendur úr grunnnámi málmiðngreina og rafiðngreina. Samtals voru því útskrifaðir 93 nemendur í lok vorannar.

Brautskráning á haustönn fór fram 21. desember. Þá voru brautskráðir 49 nemendur, þar af 32 með stúdentspróf, 16 með burtfararpróf af iðnbrautum og 1 af viðskiptabraut.

3. Byggingarframkvæmdir

Byggingarframkvæmdum sem hófust árið 2004 miðaði vel á árinu og er þeim að mestu lokið, aðeins er eftir lokafrágangur á lóð skólans. 

Á fjárlögum fyrir árið 2007, sem samþykkt voru á Alþingi í lok árs 2006, fékk skólinn fjárveitingu til að hefja undirbúning og hönnun á nýju verknámshúsi sem á að byggja á lóð skólans. Í því húsi verður kennsla fyrir bygginga- og mannvirkjagreinar. Reiknað er með að framkvæmdir hefjist árið 2007. 

4. Dreifnám - fjarnám

Á vorönn var boðið upp á nám í húsasmíði með nýju fyrirkomulagi; fjarnám með staðbundnum lotum. Þetta fyrirkomulag hentar þeim sem ekki geta nýtt sér hefðbundið dagskólanám. Þetta hefur gefist vel, einn hópur var í þessu námi á vorönninni og hélt svo áfram á haustönn. Á haustönn bættist annar hópur við. Samtals nýttu 20 nemendur sér þetta námstilboð. Áfram er húsasmíði kennd í dagskóla. 

Á haustönn var boðið upp á nám á sjúkraliðabraut með svipuðu fyrirkomulagi, þ.e. fjarnám með staðbundnum lotum. Aðsókn var mjög góð og hófu 30 nemendur nám á sjúkraliðabraut í upphafi haustannar.   

5. Innra mat - sjálfsmat

Verk- og framkvæmdaáætlun um sjálfsmat í Fjölbrautaskóla Vesturlands var unnin á árinu og skilað til menntamálaráðuneytisins í september 2006. Veg og vanda af vinnu við þá áætlun hafði Atli Harðarson aðstoðarskólameistari. Honum til trausts og halds var starfshópur um innra mat sem skipaður var 7 kennurum auk Atla.

Á árinu var unnin samantekt á mati um stjórn skólans, samantekt um mat á þjónustu skrifstofu, bókasafns, heimavistar, mötuneytis og tölvukerfis. Einnig var unnin samantekt á mati á framkvæmd skólareglna, líðan nemenda, félagslífi, forvörnum, námsráðgjöf, umsjón og aðbúnaði nemenda. Auk þessara þátta var unnið árlegt tölfræðilegt yfirlit yfir námsárangur, skólasókn, nemendafjölda, nýtingu á kennslu og brottfalli. Hefðbundin könnun meðal útskriftarnema var einnig lögð fyrir. Samantekt um þessa matsþætti er að finna á vef skólans; www.fva.is

10 kennarar gengust undir mat á kennslu á haustönninni eftir nýju fyrirkomulagi.

6. Þróunarstarf

Skólinn fékk styrk úr þróunarsjóði framhaldsskóla ásamt Fjölbrautaskóla Snæfellinga, Fjölbrautaskóla Suðurnesja og Fjölbrautaskóla Suðurlands til að vinna samstarfsverkefni um ákveðna sameiginlega matsþætti. Vinnan er í fullum gangi og hafa matshópar í skólunum og stjórnendur skólanna fundað um þetta verkefni og unnið ákveðna vinnu við það. 

Á haustönninni tók Fjölbrautaskólinn að sér kennslu í náttúrufræði í 10. bekk fyrir annan grunnskólann í bænum, Brekkubæjarskóla. Nemendur 10. bekkjar Brekkubæjarskóla fengu kennslu í þeim fræðum hjá náttúrufræðikennurum Fjölbrautskólans í húsnæði skólans. Tilraun þessi gafst vel og er haldið áfram á vorönn 2007. Í lok þeirrar annar verður tilraunin metin og ákveðið með hvort framhald verður á. 

